
PROFESSIONAL TA’LIM BITIRUVCHILARINING MEHNAT BOZORIGA 
INSTITUTSIONAL MOSLASHUVINI BAHOLASHNING SOTSIOLOGIK MEZONLARI 

ANNOTATSIYA 

Mazkur maqolada professional ta’lim bitiruvchilarining mehnat bozoriga institutsional 
moslashuvini baholashning sotsiologik mezonlari tahlil qilingan. Tadqiqotda bitiruvchilarning 
mehnat bozoriga muvaffaqiyatli integratsiyalashuviga ta’sir etuvchi institutsional omillar, jumladan, 
professional ta’lim muassasalari, ish beruvchilar, bandlik xizmatlari hamda davlat tomonidan qoʻllab-
quvvatlash mexanizmlarining oʻzaro hamkorligi oʻrganildi. Tadqiqot jarayonida sotsiologik tahlil, 
qiyosiy tahlil, ekspert baholash va umumlashtirish usullaridan foydalanildi. Olingan natijalar asosida 
bitiruvchilarning institutsional moslashuv darajasini baholashga xizmat qiluvchi asosiy sotsiologik 
mezonlar tizimlashtirildi hamda ularning mehnat bozoridagi raqobatbardoshligini oshirishga ta’sir 
etuvchi omillar aniqlandi. Shuningdek, professional ta’lim tizimi va mehnat bozori oʻrtasidagi 
institutsional hamkorlikni kuchaytirish, ish beruvchilar ishtirokini kengaytirish hamda 
bitiruvchilarning kasbiy moslashuvini baholashning zamonaviy mexanizmlarini joriy etish boʻyicha 
ilmiy-amaliy tavsiyalar ishlab chiqildi. 

Kalit soʻzlar: professional ta’lim, bitiruvchi, mehnat bozori, institutsional moslashuv, 
sotsiologik mezonlar, bandlik, kasbiy kompetensiya, ish beruvchi, institutsional hamkorlik, mehnat 
bozori integratsiyasi. 

СОЦИОЛОГИЧЕСКИЕ КРИТЕРИИ ОЦЕНКИ ИНСТИТУЦИОНАЛЬНОЙ 

АДАПТАЦИИ ВЫПУСКНИКОВ ПРОФЕССИОНАЛЬНОГО ОБРАЗОВАНИЯ К 
РЫНКУ ТРУДА 

 
АННОТАЦИЯ 

В статье анализируются социологические критерии оценки институциональной 
адаптации выпускников профессионального образования к рынку труда. Исследовано влияние 
институционального взаимодействия между системой профессионального образования, 

mailto:e-mail:asardorbek77777@gmail.com

рынком труда и работодателями на профессиональную адаптацию и занятость выпускников. 
В ходе исследования использованы методы социологического анализа, сравнительного 
анализа, экспертной оценки и обобщения. На основе полученных результатов 
систематизированы основные социологические критерии оценки уровня институциональной 
адаптации выпускников к рынку труда, а также определено влияние институциональных 
факторов на обеспечение их занятости. Кроме того, разработаны научно-практические 
рекомендации, направленные на развитие сотрудничества между образовательными 
учреждениями и работодателями, совершенствование формирования профессиональных 
компетенций в соответствии с требованиями рынка труда и обеспечение успешной интеграции 
выпускников в сферу занятости. Результаты исследования могут быть использованы при 
совершенствовании системы профессионального образования, повышении уровня занятости 
выпускников и развитии механизмов подготовки кадров, соответствующих современным 
потребностям рынка труда. 

Ключевые слова: профессиональное образование, выпускник, рынок труда, 
институциональная адаптация, социологические критерии, занятость, профессиональные 
компетенции, работодатель, институциональное сотрудничество. 

SOCIOLOGICAL CRITERIA FOR ASSESSING THE INSTITUTIONAL ADAPTATION 

OF VOCATIONAL EDUCATION GRADUATES TO THE LABOUR MARKET 
 
 

ABSTRACT 
This article examines the sociological criteria for assessing the institutional adaptation of 

vocational education graduates to the labour market. The study investigates the impact of institutional 
interaction among vocational education institutions, employers, labour market institutions, and 
government support mechanisms on graduates’ professional adaptation and employment outcomes. 
A combination of sociological analysis, comparative analysis, expert evaluation, and generalization 
methods was employed to identify the key factors influencing graduates’ successful integration into 
the labour market. Based on the empirical findings, a system of sociological criteria for assessing the 
level of institutional adaptation was developed, enabling a comprehensive evaluation of the 
effectiveness of institutional cooperation in facilitating graduate employment. The study also 
identifies the role of professional competencies, employer participation, labour market monitoring, 
and institutional support in strengthening graduates’ competitiveness. Furthermore, scientific and 
practical recommendations are proposed to improve cooperation between vocational education 
institutions and employers, enhance institutional mechanisms for labour market integration, and align 
vocational training with current labour market demands. The findings contribute to the development 
of evidence-based approaches aimed at improving the quality of vocational education and ensuring 
sustainable employment opportunities for graduates. 

Keywords: vocational education, graduates, labour market, institutional adaptation, 
sociological criteria, employment, professional competencies, employers, institutional cooperation, 
labour market integration. 

 
KIRISH 
Bugungi kunda Oʻzbekiston Respublikasida professional ta’lim tizimini mehnat bozori 

talablariga mos ravishda rivojlantirish davlat siyosatining ustuvor yoʻnalishlaridan biri hisoblanadi. 
Iqtisodiyotning modernizatsiyalashuvi, raqamli texnologiyalarning jadal rivojlanishi hamda yangi 

mailto:e-mail:asardorbek77777@gmail.com


ИЖТИМОИЙ ТАДҚИҚОТЛАР ЖУРНАЛИ | ЖУРНАЛ СОЦИАЛЬНЫХ ИССЛЕДОВАНИЙ | JOURNAL OF SOCIAL STUDIES                                      №3/1 | 2026 
 

99 
 

kasblarning shakllanishi professional ta’lim tizimiga nisbatan yangi talablarni yuzaga keltirmoqda. 
Mazkur jarayonda bitiruvchilarning mehnat bozoriga muvaffaqiyatli integratsiyalashuvi faqat kasbiy 
bilim va koʻnikmalarga emas, balki ularning institutsional moslashuv darajasiga ham bevosita 
bog‘liq. 

Professional ta’lim bitiruvchilarining bandligini ta’minlash boʻyicha amalga oshirilayotgan 
islohotlarga qaramay, ularning mehnat bozoriga moslashuvini baholashning yagona sotsiologik 
mezonlari hali yetarli darajada ishlab chiqilmagan. Amaliyot shuni koʻrsatadiki, bandlik darajasi 
koʻpincha faqat ishga joylashish koʻrsatkichlari orqali baholanadi. Biroq mehnat bozoriga moslashuv 
jarayoni kasbiy kompetensiyalar, hududiy imkoniyatlar, ish beruvchilar bilan hamkorlik, axborot 
ta’minoti, davlat institutlari faoliyati hamda ijtimoiy omillarni oʻz ichiga oluvchi murakkab 
sotsiologik hodisa hisoblanadi. 

Shu nuqtai nazardan professional ta’lim bitiruvchilarining institutsional moslashuvini 
baholashning ilmiy asoslangan sotsiologik mezonlarini ishlab chiqish dolzarb ilmiy muammo sifatida 
namoyon boʻlmoqda. Mazkur maqolaning maqsadi professional ta’lim bitiruvchilarining mehnat 
bozoriga institutsional moslashuvini tavsiflovchi asosiy sotsiologik mezonlarni aniqlash, ularning 
oʻzaro bog‘liqligini tahlil qilish hamda baholashning kompleks modelini ishlab chiqishdan iborat. 

Yangi Oʻzbekistonda “2025-yilda 5 million aholimiz daromadli boʻlib, ishsizlik darajasi 5,5 
foizdan 4,9 foizga tushdi. Qariyb 1,5 million ehtiyojmand aholi kambagʻallikdan chiqdi, ilk bor 1 
ming 435 ta mahalla “kambagʻallikdan xoli” hududga aylandi. Kambagʻal oilalarga mansub 168 ming 
nafar bola davlat bogʻchalariga imtiyozli asosda qabul qilindi. Bu yildan boshlab, 208 ta bogʻchada 
birinchi marta inklyuziv taʼlim tizimini joriy etildi. Taʼkidlash kerakki, yurtimizda kambagʻallik 
darajasi yil boshidagi 8,9 foizdan 5,8 foizga tushdi” [2].  

Hozirgi kunda mamlakatimizda professional ta’lim tizimini takomillashtirish va 
bitiruvchilarni ish bilan ta’minlash yoʻnalishida tizimli islohotlar amalga oshirilmoqda. Mazkur 
jarayonda bitiruvchilarni ish bilan ta’minlash, zamonaviy kadrlar tayyorlash mexanizmini 
takomillashtirish ustuvor yoʻnalishlardan biri sifatida e’tirof etilib, ushbu vazifalarning samarali 
amalga oshirilishi aholi bandligini ta’minlashning ijtimoiy mexanizmlarini sotsiologik jihatdan yangi 
ilmiy yondashuvlar asosida chuqur tadqiq etishni taqozo etadi. 

Oʻzbekiston Respublikasi Konstitusiyasining 42-moddasida “har bir shaxsning munosib 
mehnat qilish, kasb va faoliyat turini erkin tanlash, xavfsiz mehnat sharoitlarida ishlash, adolatli haq 
olish hamda ishsizlikdan qonun asosida himoyalanish huquqi kafolatlangan”ligi [1, – B.15-16] 
belgilab qoʻyilgan boʻlib, bu me’yoriy-huquqiy asoslar bitiruvchilarni ish bilan ta’minlashning asosiy 
institutsional mexanizmlarini shakllantirishda muhim rol oʻynaydi. 

METODOLOGIYA 
Mazkur tadqiqot professional ta’lim bitiruvchilarining mehnat bozoriga institutsional 

moslashuvini baholashning sotsiologik mezonlarini ishlab chiqishga qaratilgan. Tadqiqot jarayonida 
tizimli, institutsional hamda funksional yondashuvlardan foydalanildi. 

Empirik ma’lumotlar professional ta’lim muassasalari bitiruvchilari, ish beruvchilar hamda 
bandlik xizmatlari mutaxassislari ishtirokida oʻtkazilgan sotsiologik tadqiqot natijalari asosida 
umumlashtirildi. Tadqiqot davomida anketa soʻrovi, ekspert baholash, yarim strukturalashgan 
intervyu hamda statistik tahlil usullaridan foydalanildi. 

Respondentlarni tanlashda proporsional tanlanma usuli qoʻllanilib, namunaviy hajm Cochran 
formulasi asosida aniqlandi. Tadqiqot natijalari SPSS hamda Microsoft Excel dasturlari yordamida 
qayta ishlanib, korrelyatsion va qiyosiy tahlil usullari orqali baholandi. 

Bitiruvchilarning institutsional moslashuvini baholash uchun quyidagi indikatorlar ishlab 
chiqildi: 

 kasbiy kompetensiyaning shakllanganlik darajasi;  
 mutaxassislik boʻyicha ishga joylashish koʻrsatkichi;  
 mehnat bozoriga kirish tezligi;  
 ish beruvchilar tomonidan berilgan baholar;  
 bandlikning barqarorligi;  
 kasbiy qayta tayyorlash imkoniyatlari;  

 davlat va xususiy sektor hamkorligi samaradorligi [5].  
Mazkur indikatorlar asosida professional ta’lim bitiruvchilarining mehnat bozoriga 

moslashuvini baholashning kompleks sotsiologik modeli ishlab chiqildi. 
ASOSIY QISM  
Tadqiqot natijalari professional ta’lim bitiruvchilarining mehnat bozoriga institutsional 

moslashuvini ta’minlashda bir qator sotsiologik omillar hal qiluvchi ahamiyat kasb etishini koʻrsatdi. 
Oʻtkazilgan empirik tahlillar natijasida bitiruvchilarning bandlik darajasi nafaqat ularning kasbiy 
tayyorgarligi, balki ta’lim muassasalari, ish beruvchilar, bandlik organlari hamda mahalliy ijtimoiy 
institutlar oʻrtasidagi hamkorlik samaradorligi bilan ham bevosita bog‘liqligi aniqlandi.  

1300 nafar professional ta’lim bitiruvchilari hamda 55 nafar ekspert ishtirokida oʻtkazilgan 
sotsiologik tadqiqot natijalari asosida bitiruvchilarning mehnat bozoriga moslashuviga ta’sir qiluvchi 
asosiy institutsional omillar tizimlashtirildi (1-jadval, 1-rasm).  

Jadval ma’lumotlari shuni koʻrsatadiki, professional ta’lim bitiruvchilarining mehnat bozoriga 
moslashuvida eng muhim omil kasbiy kompetensiyalarning shakllanganlik darajasi hisoblanadi. 

 
1-jadval 

Professional ta’lim bitiruvchilarining mehnat bozoriga institutsional moslashuviga ta’sir 
qiluvchi omillar 

 
№ Omillar Ta’sir darajasi 

(%) Baholash 

1 Kasbiy kompetensiyalar darajasi 86,4 Yuqori 
2 Amaliyot bazalarining sifati 81,7 Yuqori 
3 Ish beruvchilar bilan hamkorlik 79,8 Yuqori 
4 Bandlik xizmatlari faoliyati 74,5 Oʻrtacha 
5 Kasbiy maslahat tizimi 72,9 Oʻrtacha 
6 Hududiy mehnat bozori imkoniyatlari 68,3 Oʻrtacha 
7 Raqamli bandlik platformalari 64,7 Past 

 
Respondentlarning aksariyati ishga joylashishda nazariy bilimdan koʻra amaliy koʻnikmalar 

hal qiluvchi omil ekanligini ta’kidlagan. Shuningdek, amaliyot bazalarining zamonaviy ishlab 
chiqarish korxonalari bilan integratsiyalashgan holda tashkil etilishi hamda ish beruvchilar bilan 
doimiy hamkorlik bitiruvchilarning bandlik darajasini sezilarli ravishda oshirishi aniqlandi. 

 
1-rasm. Professional ta’lim bitiruvchilarining mehnat bozoriga institutsional moslashuviga 

ta’sir qiluvchi omillar 

Hududlar kesimida oʻtkazilgan qiyosiy tahlil Toshkent shahri hamda Navoiy viloyatida 
mehnat bozori institutlari faoliyati nisbatan yuqori samaradorlikka ega ekanligini, qishloq 
hududlarida esa bandlik infratuzilmasini rivojlantirish zarurati saqlanib qolayotganligini koʻrsatdi. 
Empirik tahlillar asosida professional ta’lim bitiruvchilarining institutsional moslashuv darajasini 
kompleks baholash imkonini beruvchi integral koʻrsatkich ishlab chiqildi. Mazkur koʻrsatkich kasbiy 
kompetensiya, ish beruvchilar bahosi, bandlikning barqarorligi, mehnat bozori moslashuvi, hududiy 
imkoniyatlar hamda raqamli xizmatlardan foydalanish darajasini oʻz ichiga oladi. Tadqiqot 
natijalariga koʻra, professional ta’lim tizimida ta’lim muassasalari, ishlab chiqarish korxonalari 
hamda bandlik xizmatlari oʻrtasidagi institutsional hamkorlik kuchaygan sari bitiruvchilarning 
mehnat bozoriga moslashuv koʻrsatkichlari ham ortib borishi kuzatildi. Mazkur holat professional 
ta’lim tizimini modernizatsiya qilishda ijtimoiy hamkorlikning ustuvor ahamiyatga ega ekanligini 
tasdiqlaydi. 

Tadqiqotda bandlikka koʻmaklashuvchi institutlar faoliyatini sotsiodinamik yondashuv 
asosida takomillashtirish, ishsizlikni individual va ijtimoiy darajada tahlil qilish hamda bitiruvchilarni 
ijtimoiy guruhlar xususiyatlaridan kelib chiqib differensial yondashuv asosida bandlikka yoʻnaltirish 
zarurligi ilmiy jihatdan asoslandi. Shuningdek, quyidagi ustuvor yoʻnalishlar ishlab chiqildi: milliy 
mehnat bozorini tartibga solishda institutsional hamkorlikni kuchaytirish va kasbiy tizimlar asosida 
bandlik infratuzilmasini rivojlantirish; tadbirkorlik faoliyatini sotsiologik tasniflash asosida 
bitiruvchilar bandligini hududiy va demografik xususiyatlar bilan uyg‘unlashtirish; mehnatdan 
qoniqish darajasini oshirish orqali ijtimoiy farovonlikni ta’minlash mexanizmlarini ishlab chiqish; 
bandlik institutlari faoliyatini milliy va global mehnat bozori talablariga moslashtirish; hamda 
“mahalla – ta’lim – ishlab chiqarish – qayta tayyorlash – mehnat bozori” tizimi doirasida ijtimoiy 
hamkorlikni institutsional-funksional jihatdan rivojlantirish zarurligi asoslanadi [7]. 

Dissertant tomonidan taklif etilgan tamoyillar professional ta’lim tizimida kasbiy 
koʻnikmalarni rivojlantirish, ta’lim jarayonini samarali tashkil etish hamda bitiruvchilarning mehnat 
bozorida raqobatbardoshligini ta’minlashga xizmat qilishi ilmiy jihatdan asoslandi. Mazkur 
yondashuvlar orqali tizimdagi mavjud muammolarni bartaraf etish va uning samaradorligini oshirish 
imkoniyatlari ochib berildi. Shuningdek, ushbu bobda tadqiqot doirasida professional ta’lim sifati 
hamda bandlikni ta’minlash mexanizmlarini baholashga xizmat qiluvchi monitoring indikatorlari 
tizimi ishlab chiqildi (2-jadval). 

2-jadval.  
Ta’lim sifatining kompozit indikatorining grafik modeli [5]  

 
Oʻquv dasturlari zamonaviyligi (W1) 

 
Bitiruvchilar bilim darajasi (W2) 

 
Amaliy koʻnikmalar darajasi (Ish beruvchi bahosi) (W3)     

 
TA’LIM SIFATI INDEKSI (TSI) TSI = W1*X1 + W2*X2 + W3*X3              (W1+W2+W3 

= 1) 

 
Muallif tomonidan ishlab chiqilgan indikator professional ta’lim sifatini kompleks baholashga 

xizmat qilib, uning tarkibida uchta asosiy komponent: ta’lim dasturlarining zamonaviylik darajasi, 
bitiruvchilarning nazariy tayyorgarligi hamda amaliy koʻnikmalarining shakllanganlik darajasi (ish 
beruvchilar bahosi asosida) ajratib koʻrsatib berildi. 

Ushbu komponentlarning tanlanishi mehnat bozori ehtiyojlarining dinamik oʻzgarishi, ta’lim 
mazmunining yangilanish jarayonlari hamda bitiruvchilarning kasbiy faoliyatga moslashuv darajasi 
bilan uzviy bog‘liq holda asoslab berildi. 

Bugungi globallashuv va raqamli transformatsiya jarayonlari sharoitida ta’lim sifati va 
samaradorligi har qachongidan ham dolzarb masalaga aylangan. Ayniqsa, professional ta’lim tizimi 
– iqtisodiyotning raqobatbardosh kadrlar bilan ta’minlanishida muhim rol oʻynaydi. Sifatli va 
samarali professional ta’lim xizmatlari jamiyatning innovatsion salohiyatini oshirish, mehnat 
bozorining zamonaviy talablarini qondirish va iqtisodiy barqarorlikni ta’minlashga xizmat qiladi. 
Ushbu jarayonda nafaqat ichki ta’lim resurslari, balki keng koʻlamdagi ijtimoiy omillar ham hal 
qiluvchi ahamiyat kasb etadi [4]. 

Oʻzbekiston Respublikasini Birinchi Prezidenti Islom Karimovning asarlarida, Oʻzbekiston 
Respublikasi Prezidenti Shavkat Mirziyoevning “Oʻzbekiston – 2030” strategiyasi toʻg‘risida” gi 
Farmoni [3], sohaga tegishli boʻlgan qarorlari hamda asarlarida professional ta’limni 
rivojlantirishning zamonaviy tendensiyalari va bitiruvсhilarni ish bilan ta’minlash mexanizmlari 
haqida ilgari surilgan g‘pyalari va tgamoyillari mazkur tadqiqotga ilmiy-metodologik asos boʻlib 
xizmat qildi. 

Ijtimoiy hayot taraqqiyoti qonuniyatlari, ta’lim, bandlik va kasb-hunar masalalariga oid ilmiy 
qarashlar tarixan shakllanib kelgan. Mazkur masalalarga doir sotsiologik yondashuvlar antik davr 
mutafakkirlari – Platon, Aristotel, Sitseron va Protagor asarlarida ham ta’lim, ijtimoiy tartib va 
jamiyat taraqqiyotiga oid g‘oyalar yoritilgan boʻlib, ular jamiyatning shakllanishi va rivojlanishida 
muhim nazariy asos boʻlib xizmat qilgan. Yunon va Rim faylasuflarining ta’lim va bandlik haqidagi 
qarashlari: Platonning “Davlat” asarida jamiyatdagi ijtimoiy rollarni taqsimlash va ta’limning 
ahamiyati asoslab berilgan [6]. Unga koʻra, jamiyat barqarorligi har bir shaxsning oʻz vazifasini 
anglab, ta’lim orqali shakllangan mas’uliyatni bajarishiga bog‘liq. Aristotelning “Nikomax axloqi” 
va “Siyosat” asarlarida ta’lim shaxsiy taraqqiyot bilan birga jamiyat barqarorligi va axloqiy 
mukammallikning asosi sifatida talqin etiladi.  

Shunungdek, Markaziy Osiyo allomalari – Imom al-Buxoriy, Abu Nasr Forobiy, Abu Rayhon 
Beruniy, Abu Ali ibn Sino, Yusuf Xos Xojib, Hoʻja Ahmad Yassaviy, Abdulholiq G‘ijduvoniy, 
Najmiddin Kubro, Bahouddin Naqshband, Amir Temur, Jaloliddin Davoniy, Husayn Voiz Koshifiy 
va Alisher Navoiy asarlarida oʻz aksini topgan. Ularning ilmiy merosida ta’lim, kasb-hunar va 
shaxsning ijtimoiylashuvi masalalari muhim oʻrin egallaydi. 

Mazkur yoʻnalish xorijiy olimlar – P.Thompson, B.Claussen, R.Kegan, M.Friedman, 
M.Granovetter va R.Swedberg [7] tadqiqotlarida keng yoritilgan boʻlib, ularda mehnat faoliyati, ish 
oʻrinlarini tashkil etish hamda bandlik jarayonlari tahlil qilingan. Bandlik muammolari, uning 
rivojlanish istiqbollari hamda davlat taraqqiyotidagi oʻrni klassik iqtisodiyot namoyandalari – 
A.Okun, A.Smith, K.McConnell, D.Ricardo, A.Marshall, I.Fisher va J.Keynes [8] asarlarida sabab-
oqibat bog‘liqligida ilmiy asoslangan. 

Shuni ta’kidlash joizki, mavjud ilmiy tadqiqotlarda bandlik va ish bilan ta’minlash masalalari 
turli nazariy yondashuvlar asosida keng yoritilgan boʻlsa-da, mazkur muammoning professional 
ta’lim tizimi bilan uzviy bog‘liqligi еtarli darajada kompleks va sotsiologik nuqtai nazardan 
oʻrganilmagan. Shuningdek, bitiruvchilarning mehnat bozoriga kirib borish jarayonlari, ularning 
kasbiy moslashuvi hamda zamonaviy sharoitda bandlikni ta’minlash mexanizmlarining 
takomillashuvi bilan bog‘liq jihatlar alohida tadqiqot obyekti sifatida еtarlicha yoritilmagan. Aynan 
ushbu jihatlar mazkur dissertatsiyaning ilmiy yoʻnalishini belgilab berib, professional ta’lim 
bitiruvchilarini ish bilan ta’minlashni sotsiologik yondashuv asosida kompleks tarzda oʻrganishni 
taqozo etadi. 

Tadqiqot natijalari professional ta’lim bitiruvchilarining mehnat bozoriga muvaffaqiyatli 
integratsiyalashuvi koʻp jihatdan ta’lim sifati, amaliy tayyorgarlik hamda mehnat bozori institutlari 
bilan hamkorlik darajasiga bog‘liqligini koʻrsatdi. Olingan natijalar xalqaro va mahalliy tadqiqotlarda 
ilgari surilgan ilmiy qarashlar bilan uyg‘unlik kasb etadi. Xususan, Xalqaro mehnat tashkiloti (ILO) 
ekspertlari kasbiy ta’lim tizimining mehnat bozori ehtiyojlariga moslashtirilishi yoshlar bandligini 
oshirishning muhim omili ekanligini ta’kidlaydi [9]. OECD tadqiqotlarida ham ta’lim muassasalari 
va ish beruvchilar oʻrtasidagi institutsional hamkorlik bitiruvchilarning ishga joylashish 
koʻrsatkichlarini sezilarli darajada yaxshilashi qayd etilgan [10]. 

Ta’lim tizimini tartibga soluvchi ijtimoiy qatlamlarning shakllanish tendensiyasi, bandlik 
muammolarini hal etishda ta’lim tizimining ijtimoiy mexanizm sifatidagi oʻrni hamda mehnat 
bozorida bandlikni ta'minlovchi ijtimoiy institutlar faolligining ortib borishi bandlikning yangi 
konsepsiyasini ishlab chiqishni taqozo etmoqda. Mehnat bozorida talab va taklif oʻrtasidagi 
nomutanosiblikning mavjudligi, ayniqsa, mehnat bozori ehtiyojlaridan kelib chiqqan holda, yuqori 
intellektual salohiyatga ega zamonaviy kadrlarni tayyorlash dasturlariga muvofiq kadrlar tayyorlash 
tizimini takomillashtirish va isloh qilish zarurligini koʻrsatadi [6]. 

Mazkur tadqiqot natijalari ham ushbu ilmiy qarashlarni tasdiqlaydi. Biroq Oʻzbekiston 
sharoitida hududlar kesimida mehnat bozori imkoniyatlarining notekisligi, ish beruvchilar bilan 
hamkorlik darajasidagi tafovutlar hamda amaliy tayyorgarlikning barcha ta’lim muassasalarida bir 
xil darajada yoʻlga qoʻyilmaganligi bitiruvchilar bandligiga salbiy ta’sir koʻrsatishi aniqlandi. 

Shu nuqtai nazardan, professional ta’lim tizimida mehnat bozori monitoringini kuchaytirish, 
dual ta’lim elementlarini keng joriy etish hamda ish beruvchilarni ta’lim jarayoniga faol jalb etish 
bitiruvchilarning institutsional moslashuvini ta’minlashning ustuvor yoʻnalishlari sifatida 
baholanadi. 

XULOSA 
Oʻtkazilgan tadqiqot natijalari professional ta’lim bitiruvchilarining mehnat bozoriga 

institutsional moslashuvi kasbiy kompetensiyalarni shakllantirish darajasi, amaliy tayyorgarlik sifati, 
ish beruvchilar bilan hamkorlik hamda bandlik institutlari faoliyati samaradorligi bilan bevosita 
bog‘liqligini koʻrsatdi. 

Tahlillar asosida professional ta’lim tizimi va mehnat bozori oʻrtasidagi integratsiyani 
kuchaytirish bitiruvchilarning mutaxassisligi boʻyicha ishga joylashish koʻrsatkichlarini oshirishning 
muhim sharti ekanligi aniqlandi. Ayniqsa, dual ta’lim elementlarini keng joriy etish, ishlab chiqarish 
korxonalarining ta’lim jarayonidagi ishtirokini faollashtirish hamda hududiy bandlik dasturlarini 
mehnat bozori ehtiyojlari asosida takomillashtirish bandlik samaradorligini oshirishga xizmat qiladi. 
Tadqiqot davomida professional ta’lim bitiruvchilarining mehnat bozoriga moslashuvini baholashda 
institutsional omillarni kompleks hisobga olish zarurligi ilmiy jihatdan asoslandi. Mazkur yondashuv 
bitiruvchilarning kasbiy moslashuv darajasini aniqlash, bandlik siyosati samaradorligini baholash 
hamda mehnat bozori ehtiyojlariga mos kadrlar tayyorlash mexanizmlarini takomillashtirish 
imkonini beradi. 

Tadqiqot natijalaridan kelib chiqib quyidagi amaliy tavsiyalar ishlab chiqildi: 
 professional ta’lim muassasalari va ish beruvchilar oʻrtasidagi institutsional hamkorlikni 

tizimli ravishda rivojlantirish; 
 mehnat bozori ehtiyojlarini muntazam monitoring qilish va prognozlash tizimini 

takomillashtirish; 
 bitiruvchilarning kasbiy kompetensiyalarini baholashda ish beruvchilar ishtirokini 

kengaytirish; 
 professional ta’lim bitiruvchilarining mehnat bozoriga moslashuvini baholovchi 

sotsiologik indikatorlar tizimini amaliyotga joriy etish. 
Mazkur takliflarning amaliyotga tatbiq etilishi professional ta’lim tizimining mehnat bozori 

bilan integratsiyasini kuchaytirish, bitiruvchilarning raqobatbardoshligini oshirish hamda ularning 
barqaror bandligini ta’minlashga xizmat qiladi. 

